
ESPAINIAR ESTATUKO JUSTIZIAREN ETA DEMOKRAZIAREN INGURUKO HAUSNARKETA ETIKOA

Agiri honen bidez, EAJ/PNVk bere iritzia eman nahi du, bizitza politikoa markatzen ari diren zenbait gertakari politiko eta judizialen inguruan:

1.- ALDE BATETIK: 

- Botere Judizialaren Kontseilu Nagusiak (CGPJ) Concepción Marco Cachoren kontra aurkeztu genuen salaketa artxibatu egin du. (Magistratu hau Euskadiko APMaren Lehendakaria da eta bertako Epaimahai Nagusiaren Lehendakari izan nahi du). 

- FAES fundazioan, besteak beste, bidegabekeria hauek esan zituen:

· Euskal epaileek Ibarretxeren Plan Soberanistaren suntsitzaile izan behar dute.

· Euskara meritu bezala kontutan izateak euskal epaileak desmoralizatu egiten ditu.

· Euskadiko Epaimahai Nagusiaren Zibil eta Penaleko Gelak (Zorrilla jauna Lehendakari duenak) beti artxibatu izan ditu aforatu autonomikoen aurkako kereilak.

· Botere Judizialaren Kontseilu Nagusia (CGPJ) ahalegin guztiak egiten ari da, berriro ere Zibil eta Penaleko Gela hori "orekatzeko".

· Zorrilla jaunaren eta beste hainbat Epaileren aurkako salaketa egiten du, abertzaleekin bat egiten dutela eta prebarikazioa egiten dutela esanaz.

- Botere Judizialaren Kontseilu Nagusiaren Batzorde Disziplinarioak gure salaketa arrazoi honengatik artxibatu du: Marco Cacho Magistratuak hiritar bezala egin dituela aipatu ditugun adierazpenak eta, beraz, horretarako adierazpen askatasuna duela.

- Guk ez dugu onartzen argumentu hori, Marco Cacho Magistratuak Euskal Epaileei zuzentzen dizkielako bere hitzak (adibidez, Ibarretxe Planaren aurrean izan behar duten jarrera azaltzeko). Eta hori Konstituzioaren 117. artikuluaren kontra doa.

- Guzti honengatik, EAJ-PNVk errekurritu egingo du salaketaren artxibatzea. 

2.- BESTE ALDETIK:

- Esan beharrean gaude, aurretik aipatu ditugun gertakari guztiek agerian jartzen dutela Espainiar estatuan botereen arteko zatiketa eta justiziaren independentzia erabat jota daudela.

- Fiskal Nagusiak Euskal Legebiltzarreko hiru aforaturen kontra ipini duen kereilak izan duen ibilbideak hori bera adierazten du.

- Epaimahai Nagusiaren eta Eusko Legebiltzarraren artean piztu den gatazkak hori bera adierazten du.

- Epaimahai Nagusia Eusko Legebiltzarraren esparruan nola sartu den ikustea lotsagarria da.

Guzti hori ikusita, tamalez esan beharrean gaude Espainiar estatuaren Botere Judizialaren maila gorena Espainiar gobernuaren morroi bihurtu dela, eta hori ez da Estatu demokratikoari dagokion egitura.

Sabin Etxean, 2003ko uztailaren 29an.

